
	YELELA:
· Leliphepha lineengaba ezintathu.
· Isigaba A umbuzo 1 ukatelelekile bona uphendulwe ngibo boke abafundi.
· Umfundi kufuze aphendule imibuzo EMIBILI tere kusigaba C.
· Phendula umbuzo MUNYE kusigaba B namunye kusigaba C.
· Umfundi kufuze aphendule munye umbuzo omfitjhani namunye umbuzo omude phakathi kwesigaba B nesigaba C.

· Ukutlola ngobutjhapha kuzokubangela ukulahlekelwa mitlomelo.

	


	ISIGABA B

Abafundi abaphendule mibili imibuzo kilesisigaba.
UMBUZO 1

ITSENGO 5 – M.S. NTULI

1.

Funda ikondlo elandelako ubuye uphendule imibuzo engenzasi.
	


	Langa Lokuthula
(Ngelanga lange-O2.09.93 eSewula Afrika) 
Langa leentjhaba zephasi,

Langa lehlonipho yombelele,

Langa leWonipho yephasi,

Langa lehlonipho yezenzo.

Langa lezutjana elimhlotjhana,

Thema lekusasa ekhanyako. 
U geja ngombala ohlaza sasibhakabhaka,

Isibhakabhaka setshayo lokugeja.

Wena unezenzo:

Izenzo zokufumbathana ngezandla,

Kuthulwe du! umzuzu,

Wakhe ukuthula komzuzu.


	Wavuka ulele langa, 

Iimphaphamtjhini zatjala

Ukuthula phezulu, 

Zaphapha emhlana 

Zilengisa amabhaloni; 

Kwajama imisebenzi kwakhulekwa.
Ngawe kwacinywa imitjhini,

Ngawe kwathula imirhatjho, 

Ngawe kwajama, kwajar:na nesitimela:

He! Umoya-ke? 

Kwaba nokuthula ephasini, 

Ukuthula kwengubo yeTempeli.


	1.1
Ngimuphi umuda oneqiniso kwelandelako:


(a)
ummongo siwuthola kubumbeko langaphandle.

(b)
ummongo siwuthola kubumbeko langaphakathi.
1.2
Umqondo wembongi ngewo



(a)
kufa

(b)
kukholwa
	(1)

(1)


	1.3
Dzubhula ekondlweni ngokusekela umqondo otholakala ku 1.2.
1.4
Akhe uveze umbono wakho ngemida elandelako 6-12.

1.5
Mhlobo bani wekondolo le.  Ukutjho ngani lokho?

1.6
Ilanga likwakha njani ukuthula komzuzu?

1.7
Veza ubujamo bembongi.

NOFANA
	(2)
(3)
(2)
(2)

(1½)

[12½]


	2.
Funda ikondlo elandelako ubuye uphendule imibuzo engenzasi.
	


	MaNdebele ngazomba iphasi, 

Ngabona ngewami amehlo, 

Abanye babona ngewabanye,

Ngezwa ngeendlebe, 

Ngingazwelwa njengesiduli,

Umuntu yena semumuntu,

Zakhe aziqedwa phu!

Zakhe azibonwa zoke,

Zakhe azicimeli cime!

Zinande zivumbuluka 

Zinga mamanzi avinyilika.

Uneenkanuko zomlambo ogelezako,

Unehliziyo ede, 

Unehliziyo yamarhamaru,

Nakuyingubo yona 

Uyidosela ngancanye,

Wafuthumela ngapha, 

Uyidosela ngapha.
Ukukhamba uyakhamba, 

Iduduma lokujama uyalibeke
Iye, alibeke ajame na? 

Iye, afike aphumule na?
Izabe ingasimumuntu, 

Zakhe iinyawo azidinwa, 

Kudiinwa ihliziyo.


	2.1 Ipha isihloko sekondlo kanye nebizo lembongi le.
2.2 Igama elithi “MaNdebele” lisetjenziswe njenge:
(a) Isirhuweleli / Isibabazo

(b) Isibanjalo

2.3
Nikela isizathu sependulwakho yaka 2.2

2.4
Mumuntu onjani isiduli.

2.5
Kutjho ukuthini lokhu:



(a)
uneenkanuko

(b)
ihliziyo emarhamaru
	(2)
(1)

(2)

(2)

(2)

(2)


	2.6
Imbongi ikhuluma ngani kilekondlo engehla?
NOFANA
	(1½)
[12½]



	3.

Funda ikondlo elandelako ubuye uphendule imibuzo engenzasi.
	


	Min’ Anginatjhudu

Min'anginatjhudu, 

Ibhad' ibuzwa kimapha.

Ngazitholel' uS'phiwe, 

Ngamenza sam' isipho,

Ngathatha lam' ithemba

Ngalibeka kuS'phiwe, 

Kwadlul'iinyangana

Wangitjhiy' uS'phiwe. 

Ngathath' ithemba lami

Ngaliphosa kuS'bongile, 

Wangitjhiy, uS'bongile. 

Ngathath' ithemba lami

Ngaliph' uS'lilangaye, 

Wangitjhiya noS'lilangaye.

JK Mahlangu


	3.1
Mhlobo bani wekondlo le engehla?
3.2
Nikela isizathu sepundulwakho yaka 3.1.

3.3
Igama elithi “Mina” imbongi inqophise kubani.

3.4
Nikela isizathu sependulwakho yaka 3.3
	(1)
(2)

(1)
(2)


	3.5 Imbongi ikhuluma ngethando.  Uthini wena?
3.6 Tlola ummongo wekondlo.
3.7 Uthini ngokufaneleka kwesihloko nommongo wekondlo.  Ipha iinzathu ezimbili.
NOFANA
	(2)

(2)

(2½)

[12½]


	4.

Funda ikondlo elandelako ubuye uphendule imibuzo engenzasi.
	


	Kosi Somandla Ngiyazinikela

Ngizulazulile, ngafuna kwami, 

Kwathi kungekwami ngakufuna;

Onjengami wafana nami, 

Wazulazula nami ngizulazula. 
Ukweqiwa kweenthubi kwaziwa ngimi,

Ngiseqa ngithanyela ngitjhisa 

Njengomlilo welangabu lokufa, 

Mina ngibona ipilo: Kuwe kukukufa. 

Ngibonile ngakhwela intaba, 

Ngaziwisela phasi ngathumba kwami,

Ngalibala Wena Somandla, 

Ngathunjwa mnyama umkhanyo ukhona. 

Kosi Somandla ngiyazinikela, 

Ngidinwe kududuza abangani, 

Ngidinwe kudunduzela zephasi,

Zaphezulu zihlome ngezeKosi.
Kwakukuhle kukarisa, 

Kwakumnandi njengeluju leenyosi,

Kukarisa nje -
Kumnandi nje kukufa. 
Amehlo wami avalekile, 

Abona okubonwa ziimphofu

Ihliziyo ikhanuka ikowani,

Inga mlibhani wekhowe.
Phambili neemva kwakufana, 

Amanzi neengazi kuyinto yinye,

Gadesi koke kudlule ipilo:


	4.1 Tlola ibizo levumelwano esiyithola esigabeni sokuthoma sekondlo engehla le.
4.2
Tjengisa ukwakheka kwevumelwano oyitjho ku 4.1 ngehla.

4.3
Imbongi beyingasayithandi ipilo ebe iyiphila.  Dzubhula igama namkha umuda otjho lokhu.

4.4
Tlola umuda onesithombengqo ndo sesifaniso, bese utjho bonyana usibona 

ngani?

4.5
Tlola umqondo wembongi kilekondlo engehla.

4.6
Imbongi iveza muphi umbono emudeni wesithandathu (6) esigabeni sesibili.
	(1)

(2)

(2)

(4)

(2)

(1½)

[12½]


	ISIGABA B

UMBUZO 2

KANTI NGEWAKABANI? N.E. SKOSANA

2.1
Funda isiqetjhana esilandelako ubuye uphendule imibuzo engenzasi.
	


	GAJANA:
	lye, mumona. Sekwathi emalangeni agadungileko la bangekosini u Mabhena

	baraga ubukhazi kuzokulotjolwa yena umzukulu lo.  Yase yabakuthoma kwakhe njalo ukuhlanya.  Nami sengambona afika lapha. Akakhulumisi muntu, abe akahlali nekhayapha.  Uzihlalela yedwa khona Ie emmangweni.  Nje bengisathi ngisamqalelele.  Kodwana kwanje sengibona bonyana ngithumele kumkhwenyethu uNtuli, uyise, ngaphetjheya kweNdubazana.  Ngimtjele bona angatshwenyeka ngokubhudula amfuna.  Nangu lapha akhona.

	SOONKHUMBA :
	Ewu, ephasinapha kubudisi mnumzana.

	GAJANA:
	Ungalitjho uliphinde lelo muntu wokukhamba.  Nje ngisele ngedwa ekhayapha nje khona ngizakunande ngiphosa ilihlo kuye.  Ekhayapha kuthe ngwe kuyiwe equdeni ngehlapha kwaSkhosana.

	SOONKHUMBA :
	Alo umntwana lo kgani ulala khona emmangwenapha?

	GAJANA:
	A wa, nakubuya iinkomo entambama naye uyabuya. Eze athwele a malongwe amanzi qhi azowabasa. 

	SOONKHUMBA :
	Alo avuthe?

	GAJANA:
	Avuthe kuphi? Kuthi swi intuthu ngekumbeni. Awa yena azihlalele abe angatjheja. Kwakhe sekuvuma ingonyana engazisiko.  Nx! (Kubonakale bona indaba Ie imuzwisa ihliziyo ebuhlungu ngomzukulwanakhe.)

	SOONKHUMBA :
	(Athulathule.) Mh! Mnumzana, angazi nofana ungangivumela l 

bona khengiyombona na? Amahlanya nokho khengiwalekelele.

	GAJANA:
	Hawu, kanti ubuyinyanga nawunje?

	SOONKHUMBA :
	A wa mnumzana, angisiyo inyanga eyelaphako. Kodwana ubulwelwe bengqondo bona khengiwe ngivuka nabo bengibehlule. Singazi nja-lo-ke ngombana nawo amahlanya la awafani.

	GAJANA:
	Awa, umzukulu yena abe akalwi namuntu. Kwakhe sekuzithulela a qhusule amehlo la inga uyacabanga. Kodwana ukhese angirare. U saphele : atjhidele eqadi kwami abe angirhuhle ngamarathakazakhe la inga ufuna ukungihlebela indaba. Ngithi nangithi ngilalele uzakukhuluma, ngimbone asikima azikhambela. Umzukulu uvuka ekuseni ayozihlalela ezaleni. Nabizwako bona azokugoma uthoma ngokuhlamba ngawo umlotha osezaleni lo. Uzase athi angaqeda ukugoma azikhambele-ke ayokutheza. Utheza imi- ni yoke uzabese abuye neenkomo entambama. Begodu ukhuthele umuntu lo.

	SOONKHUMBA :
	Awa mnumzana, akhe ngehle ngiyombona. Wahlonga ukungibalekeia awa, ngizambona bona angeze ngamekelela na. {Usoonkhumba agede ibhayisikilakhe alunge lapha kusithele khana ihlanya. UGajana ahlale


	2.1 Igama elithi “mdzidlhakazi” litjho ukuthi?
2.2 Eqinisweni ngubani uSoonkhumba?

2.3 Liqiniso bonyana uSoonkhumba bekayinyanga na?  Ipha isizathu sinye.

2.4 Ngubani uGajana begodu bekahlala kuphi?
2.5 Yini ubukhazi?
	(2)

(2)
(3)
(2)

(2)


	2.6 Isithakazelo sakwaMabhena sithini?
2.7 Kukwenzani ukuqalelela umuntu?
2.8 Ngubani izinyo nesibongo somdzidlhakazi lo begodu uhlala kuphi?
2.9 Ipha ihlathululo yokulandelako 

(a) ukuphosa ilihlo

(b) ekhayapha kuthe nghwe.

2.10 Tlola elinye igama elitjho ihlanya.

2.11
Veza umehluko hlangana nenyanga nomloyi.
	(1)

(2)

(3)

(2)

(2)
(2)

(2)

[25]


	NOFANA
	


	2.2
Abadlali esibathola kilomdlalo “Kanti Ngewakabani” bahlukaniswe kabili.  kunabadlali abajamele umthetho wesindu, sibuye sithole abadlali abajamele umthetho wesikhuwa.  Akhe uhlathulule ngokuveza abadlali nezehlakalo ezisekela umbono lo.
	(25)


	ISIGABA C

UMBUZO 3

AMABATHA – B.D. MASANGO

3.

Funda isiqetjhana ubuye uphendule imibuzo engenzasi.
	


	U Zondiwe Uhlezi ngelawini lakhe ihliziywakhe ivuza ~ iingazi. Wafika wahlala ngelawini lakhe wacabanga. "Mm!"  Kodwana ngizakubona ngenza njani. Mina Zondiwe ngikhutjhwe msana ngelawini lentombi? Ngiphume kuhle bengingakhulumi namkha ngitjengise ubusokana bami?  Ngenze kuhle. Kunye engifanele ngikucabange ngombana . kwanje kuyaliwa kubangwa intombi. Mina angikhumbuli ngilwa ngibanga intombi. Okuncono ngisukele intombi Ie ngombana ngizabe ngikhubale sengathi ngisitjhimani.

Kungene udadwabo uZimkhona afike kuye athi: "Hawu mnakwethu wahlala wathula anga uphakathi komcabango udisi nje?  Angikwazi uthule ngendlela othule ngayo."  Wena umumuntu wamahlaya. Athule uZondiwe athi uvusa ihloko ezwe kutjhisa amehlo, kunuka iminyembezi ngeempumulweni. Amphendule aqale phasi athi: "Dadwethu kubudisi ukuba yindoda.  Kwanje sengiyabona bonyana ukwakha umuzi kuyinto ebudisi kwamambala.  Angazi bonyana nabobaba badosa emhlweni njengobana sidosa nje thina abatjha ria.". UZondiwe ukhuluma nje ihloko akayivusi, kanti namehlwakhe soloko athe tlo phasi. 

UZimkhona abone bonyana umnakwabo usebudisi obufuna iingqondo zamadoda. Ahlale phasi amqale ngemehlweni athi: "Mnakwethu mina ngibona kukuhle ukhulume indaba yakho Ie mhlamunye ngingalinga ukukurhelebha kiyo, nanyana ngingazi bona iindaba zamadoda ngizazikgona na? Nangibona bonyana ngiyabhalelwa ngizakubawa umrharibo asirhelebhe 

ngendaba ekuphethe kumbi kangaka."
Ubuso bukaZondiwe butjengise ukuhlarnbuluka nakezwa 


	3.1
Wazini ngoZondiwe ngokwendaba ekunovela le
3.2 Kutjho ukuthini lokhu:

(a) ihliziyo ivuza iingazi.

(b) ukutjhisa kwamehlo

(c) ukudosa emhlweni

(d) ubuso buhlambulukile

3.3 Yini eyenza ihliziyo kaZondiwe ivuze iingazi?
3.4
UZondiwe unqophe ukuthini ngomutjho lo “Ngikhitjhwe msana ngelawini lentombi”.
	(2)
(2)

(2)

(2)

(2)

(2)

(2)


	3.5
Bobani amazinyo wabantu abakhulunywa nguZondiwe ku .3.4?
3.6 Ngewakwabani uZondiwe?

3.7
Mumuntu onjani isitjhimani?
	(2)
(1)

(2)


	3.8
UZondiwe unqophe ukuthini ngomutjho lo?
3.9
Ngiyiphi indaba uZimkhona athi uZondiwe ayikhulume.
3.10
Ngisiphi isifundo esitholakala kilenovela.
	(2)
(2)

(2)

[25]


	NOFANA
	


	3.2
Coca uveze ngomlingisi uBathabile kilenovela.  Veza isimilo sakhe utjho niokobana sisibonelo esinjani kithi abasakhulako.  Ingcocwakho ingeqi ikhasi nesiquntu.
	(25)


	INANI LILOKE:
	75





















































P.T.O.


